
10 Tachwedd 2022
Annwyl John,

Diolch am eich llythyr ar 31 Hydref am y Memorandwm Cydsyniad Deddfwriaethol (LCM) a’r
Memorandwm Cydsyniad Deddfwriaethol ategol ar gyfer Bil Tai Cymdeithasol (Rheoliad) y
DU (“y Bil").

Yn 6l data diweddaraf Rheoleiddydd Tai Cymdeithasol Lloegr, mae 18 o Ddarparwyr
Cofrestredig yn berchen ar ac yn rheoli tua 530 o gartrefi/unedau yng Nghymru y bydd y
newidiadau a gynigir yn y Bil yn effeithio arnynt. Cartrefi anghenion arbennig yw'r rhan
fwyaf ohonynt, gyda rhai tai anghenion cyffredinol a rhanberchenogaeth. Yn ol y
Rheoleiddydd Tai Cymdeithasol, nid oes ganddo wybodaeth ynghylch ble mae’r
cartrefi/unedau hyn.

Gwybodaeth ychwanegol allai fod yn ddefnyddiol i'r Pwyllgor yw bod Datganiadau Ariannol
2021 Cymdeithasau Tai Cymru yn cadarnhau bod Landlordiaid Cymdeithasol Cofrestredig
Cymru’n berchen ar ac yn rheoli 169,337 o gartrefi yng Nghymru. Hefyd, mae dau Landlord
Cymdeithasol Cofrestredig o Gymru yn berchen/rheoli tua 116 o leoedd gwely/cartrefi (ar
Ragfyr 2021) yn Lloegr. Fel yr uchod, mae’r rhan fwyaf ohonynt yn gartrefi arbenigol fel tai a
chymorth.

Rwy’n anfon copi o’r llythyr hwn at Gadeirydd y Pwyllgor Deddfwriaeth, Cyfiawnder a’r
Cyfansoddiad, Huw Irranca-Davies AS.

Rydym yn croesawu derbyn gohebiaeth yn Gymraeg. Byddwn yn ateb gohebiaeth a dderbynnir yn Gymraeg yn Gymraeg ac ni fydd
gohebu yn Gymraeg yn arwain at oedi.

We welcome receiving correspondence in Welsh. Any correspondence received in Welsh will be answered in Welsh and corresponding
in Welsh will not lead to a delay in responding.

